
AJANDA ÓPÓTINITE 2015: 

ASIRE JISTIS NAN PÈSEPSYON AK NAN REYALITE 

 

Re: Kreyasyon Gwoup Travay Anti-Povrete Rochester  

 

Dat: 18 janvye 2015 

 

Gouvènè Andrew M. Cuomo jodia te anonse nevyèm pati nan “Ajanda Opòtinite 2015 “ – kreyasyon 

gwoup travay Anti-Povrete nan Rochester, yon gwoup travay entè-ajans ki pral fè patenarya avèk lidè 

òganizasyon non-pwofi piblik, prive pou konbat povrete epi lite kont inegalite nan Vil la.  

 

“Popiliasyon ki pi vilnerab nan Rochester pa ta dwe fòse pou viv nan dezespwa, e se responsabilite 

gouvènman pou sipòte fanmi nou yo kap travay san relach lè yo bezwen l pi plis,” Gouvènè Cuomo te 

deklare. “Travay avèk lidè lokal yo, gwoup travay sa a pral eksplore rasin koz povrete nan Rochester e li 

pral vini avèk solisyon konkrè pou ede popilasyon sa monte nan yon fason ki pi estab nan lavi.” 

 

Rochester se youn nan vil ki pi pòv nan peyi a. Devlope sou Ajanda Opòtinite Anti-Povrete 10 pwen 

Gouvènè a, epi konprann bezwen inik nan Rochester, nouvo gwoup travay sa a pral kowòdone epi 

entergre resous yo, itilize done ak enfòmasyon teknolojik, devlope aranjman finansman ki pi fleksib, epi 

evalye sèvis yo baze sou rezilta.  

 

Pa ka gen pi bon agiman pou fè sa a kounye a pase konklizyon etonan resan rapò sou povrete Fondasyon 

Kominotè Zòn Rochester ak ACT, sa ki te konkli ke Rochester klase premye nan peyi a pami vil ki gen 

gwosè konparab pou: 

• Povrete lakay timoun; 

• Povrete ekstrèm (pousantaj sa yo ki anba 50% nan nivo povrete federal); 

• Pousantaj Povrete nan kay fi ap dirije; 

• Pousantaj Povrete pou sa yo ki genyen mwens pase yon diplòm lekòl segondè; 

• Pousantaj Povrete pami moun yo idantifye ki gen de oswa plis ras; e 

• Pousantaj popilasyon an anjeneral ki pòv e ki gen sèten fòm andikap.  

 

Alòske yon varyete sèvis egziste pou moun ki nan bezwen yo, povrete rete yon pwoblèm ki pa rezoud 

nan Rochester. Yo te konsakre lajan ak efò pou konbat povrete isit la, men li pat travay, e yo dwe fè yon 

bagay ki diferan.  

Lidè lokal yo nan gouvènman, biznis ak sektè non pwofi a rekonèt ke “sistèm” ki egziste deja ki anplas la 

pa evalye adekwatman e li pa byen kowòdone pou dekouvri epi takle rasin koz povrete pa travay. Kòm 

yon rezilta, lidè yo nan sektè sa te kòmanse pwosesis pou travay pou pi byen kowòdone efò yo.  

 

Gwoup travay Anti-Povrete Rochester pral fè patenarya avèk efò kominotè sa a pou pi byen kowòdone 

ak entegre sèvis yo, itilize done ak enfòmasyon teknoloji, devlope plis finansman aranjman fleksib, epi 

evalye sèvis yo ki baze sou rezilta. Aktyèlman, gwoup travay sa a pral konbine sèvis eta ak reosus ki 

disponib avèk bezwen inik Rochester.  

